
Ad raood ka yõk-n-lub ye, la ad pãng soaba yaa ned
ning sẽn tõe n yõk a menga a gẽeg sasa

Yii a Abɩɩ Hʋrayrat nengẽ, (Wẽnd yard be a yĩnga), tɩ Wẽnd Tẽn-tʋʋma, (Wẽnd pʋʋsg la A
tɩlgr be a yĩnga) yeelame: "Ad raood ka yõk-n-lub ye, la ad pãng soaba yaa ned ning sẽn

tõe n yõk a menga a gẽeg sasa".
[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã (Wẽnd pʋʋsg la A tɩlgr be a yĩnga) kõta kibare tɩ ad pãng sɩd-sɩda, ka yĩnga pãngã
ye, maa ned ning sẽn yõkda a to n lubdẽ, la ad pãng soab sẽn yaa kεgenga, yaa sẽn tõoge
wõr a yõorã la a modg-a, a sũurã yikr sẽn wat n kenge, bala rẽnda wilgda a sẽn tõe a mengã
pãng keelem sẽn ta to-to la a sẽn wild sʋɩtãanã.

